
LITSENZIYALASH TIZIMI ISLOHOTIDA 
KORRUPSIYAGA QARSHI KURASHISH OMILINI 

KUCHAYTIRISH
Meliyev Xudoyor Xurramovich,

mustaqil izlanuvchi
ORCID: 0009-0003-9431-0172

e-mail: legaluz15@gmail.com

Annotatsiya. Litsenziyalash va ruxsat berish tartib-taomillarini tubdan takomillashtirish
byurokratik toʻsiqlarni bartaraf etish bilan birgalikda korrupsiyaviy xatarlarni eng kam miqdorga
tushirish orqali tadbirkorlik uchun qulay muhit yaratishda muhim hisoblanadi. Maqolada keyingi
yillarda Oʻzbekistonni rivojlantirishning harakatlar va taraqqiyot strategiyalari doirasida oʻta
byurokratik soha hisoblangan litsenziyalash va ruxsat berish tizimi butunlay isloh qilingani ochib
berilgan. Shu bilan birga, muallif ushbu sohada korrupsiyaviy xatarlar va holatlar mavjudligi, amalga
oshirilayotgan islohotlarda bu ahamiyatli komponent sanalishini tahlil qilgan. Xususan, ushbu masalada
“Huquq ustuvorligi” avtomatlashtirilgan axborot tizimi orqali aniqlangan faoliyatni litsenziyalash
sohasidagi qonunchilikka qay darajada rioya etilayotganini koʻrsatuvchi statistik maʼlumotlarga
murojaat qilingan. Litsenziyalash, ruxsat berish tartib-taomillarini biznes jarayonlarni reinjiniring qilish
orqali qayta koʻrib chiqish, ortiqcha boʻgʻinlarni olib tashlash, ayrim ruxsat beruvchi taomillardan voz
kechish, elektron tizim orqali soʻrovlar oʻtkazib borish boʻyicha takli�lar ilgari surilgan.

Kalit soʻzlar: litsenziya, litsenziyalash, ruxsat berish tartib-taomillari, litsenziyaning talab va
shartlari, davlatning tartibga solish funksiyasi, korrupsiyaga qarshi kurashish, “Litsenziya” axborot
tizimi, “Huquq ustuvorligi” avtomatlashtirilgan axborot tizimi, biznes jarayonlarni reinjiniring qilish

УСИЛЕНИЕ АНТИКОРРУПЦИОННОГО ФАКТОРА В РЕФОРМЕ 
СИСТЕМЫ ЛИЦЕНЗИРОВАНИЯ 

Мелиев Худоёр Хуррамович,
самостоятельный соискатель

Аннотация. Кардинальное совершенствование лицензионно-разрешительных процедур
в сочетании с устранением бюрократических барьеров имеет важное значение для создания
благоприятной среды для предпринимательства за счёт минимизации коррупционных
рисков. В статье раскрывается, что в последующие годы в рамках cтратегий действий
и развития Узбекистана была полностью реформирована система лицензирования, 
выдачи разрешений, которая считается крайне бюрократической сферой. При этом автор
проанализировал наличие коррупционных рисков и факторов в данной сфере, что является
важной составляющей проводимых реформ. В частности, применительно к данному вопросу
были рассмотрены статистические данные, отражающие текущее состояние соблюдения

законодательства в области лицензирования деятельности, полученные благодаря
автоматизированной информационной системe «Huquq ustuvorligi». Были выдвинуты
предложения по пересмотру лицензирования, разрешительных процедур путём реинжиниринга
бизнес-процессов, устранению лишних звеньев, отказа от некоторых разрешительных процедур, 
проведения опросов через электронную систему.

Ключевые слова: лицензия, лицензирование, разрешительные процедуры, лицензионные
требования и условия, регулирующая функция государства, противодействие коррупции, 
информационная система «Лицензия», автоматизированная информационная система «Huquq
ustuvorligi», реинжиниринг бизнес-процессов

STRENGTHENING THE ANTI-CORRUPTION FACTOR 
IN THE REFORM OF THE LICENSING SYSTEM

Meliyev Khudoyor Khurramovich, 
Independent researcher

Abstract. The fundamental improvement of licensing and permitting procedures, along with the
elimination of bureaucratic barriers, is crucial for creating a favorable environment for entrepreneurship
by minimizing corruption risks. The article reveals that in recent years, within the framework of actions
and development strategies for the development of Uzbekistan, the licensing and permitting system, 
which is considered a highly bureaucratic area, has been completely reformed. At the same time, the
author analyzed the presence of corruption risks and situations in this area, which is an important
component of the ongoing reforms. In particular, in this matter, statistical data was used to demonstrate
the level of compliance with the legislation in the �ield of licensing activities identi�ied through the
automated information system “Rule of Law”. Proposals have been put forward to review licensing and
permitting procedures through business process reengineering, remove redundant links, consider the
issue of refusing some permitting procedures, and conduct surveys through an electronic system.

Keywords: license, licensing, permitting procedures, licensing requirements and conditions, state
regulatory function, anti-corruption, information system “License”, automated information system “Rule
of Law”, business process reengineering

yoki chet elga olib chiqish uchun beriladi-
gan ruxsatnoma va shunday ruxsatnomani
tasdiqlovchi hujjat; 2) patentlangan ixtiro
yoki boshqa texnik yutuqdan foydalanish
uchun ruxsatnoma va shunday ruxsatnoma-
ni tasdiqlovchi hujjat; 3) davlat organlaridan
muayyan turdagi faoliyatni amalga oshirish
uchun olingan ruxsatnoma va shunday rux-
satnomani tasdiqlovchi hujjat.

Material va metodlar
Maqolada alohida faoliyat turlarini litsen-

ziyalash masalasi oʻrganildi va tahlil qilindi. 
Litsenziyalashning mohiyati shundaki, u mu-
ayyan faoliyat yoki xizmatlarni qonuniy ra-
vishda olib borish uchun davlat organlarining
ruxsat berish va nazorat qilish jarayonini oʻz
ichiga oladi. Bu jarayon davlat tomonidan

Kirish
Davlatning tartibga solish funksiyasi fuqa-

rolarning manfaatlarini himoya qilish, iqtiso-
diyotni barqarorlashtirish va jamiyatda ado-
latni taʼminlashga yoʻnaltirilgan boʻlib, turli
vositalar, instrumentlar orqali amalga oshi-
riladi. Ushbu vositalar va instrumentlarning
ichida litsenziyalash alohida ahamiyat kasb
etadi. 

Litsenziya lotincha “licentia” soʻzidan ke-
lib chiqqan boʻlib, erkinlik, huquq, hokimi-
yat, ixtiyor, xohish, erkinlikni anglatadi [1]. 
Bu soʻz ilgari Rim huquqida turli faoliyatlar-
ni amalga oshirish uchun ruxsat berish jara-
yonida qoʻllangan. Huquqda bu soʻzning bir
necha maʼnolari mavjud: 1) davlat organlari
tomonidan tovarlarni chet eldan olib kirish

belgilangan shartlar va talablarga rioya etili-
shini taʼminlaydi. 

Tadqiqotda qiyosiy-huquqiy tahlil, sintez, 
kuzatish, umumlashtirish metodlaridan foy-
dalanildi. Xulosalar asosida takli�lar berildi.

Tadqiqot natijalari
Jahon bankining litsenziyalash va ruxsat

berish sohasi boʻyicha eʼlon qilgan materia-
liga koʻra, biznes litsenziyalari har qanday
mamlakatning biznes muhitida asosiy kom-
ponentdir. Chunki hukumat litsenziyalari
koʻpincha biznes faoliyatni tashkil qilish va
uni amalga oshirish uchun talab qilinadi. Lit-
senziyalar va boshqa oldindan olinadigan ro-
ziliklar odatda biznes turlariga har xil shart-
lar va majburiyatlar yuklaydi, shu bilan bir-
ga, ayrim huquqlar ham beradi. Agar toʻgʻri
amalga oshirilsa, litsenziyalar regulyatorlar-
ga bozordagi muvaffaqiyatsizliklarni hal qi-
lish imkonini berishi mumkin [2]. 

Milliy qonunchilikka koʻra, litsenziyalash
va ruxsat berish tartib-taomillari, agar jismo-
niy yoki yuridik shaxslar tomonidan faoliyat-
ning (harakatlarning) ayrim turlarini amalga
oshirish fuqarolarning hayoti va sogʻligʻiga
zarar, jismoniy va yuridik shaxslarning hu-
quqlari hamda qonuniy manfaatlariga, jamo-
at xavfsizligiga ziyon va (yoki) atrof-muhitga
zarar yetkazilishiga sabab boʻlishi mumkin
boʻlsa, joriy etiladi. “Litsenziyalash, ruxsat
berish va xabardor qilish tartib-taomillari
toʻgʻrisida”gi Qonunning 5-moddasiga koʻra, 
litsenziya deyilganda jismoniy yoki yuridik
shaxsga beriladigan, litsenziya talablari va
shartlariga majburiy ravishda rioya etilgan
taqdirda faoliyatning litsenziyalanadigan tu-
rini yoki uning kichik turini amalga oshirish
huquqini beruvchi hujjat tushuniladi. 

Shuni taʼkidlash kerakki, faoliyatning ay-
rim turlarini amalga oshirish uchun litsenzi-
ya tushunchasining taʼri�i, mazmuni boʻyicha
xorijiy mamlakatlarda yondashuvlar turlicha. 
Misol uchun, Rossiya Federatsiyasida litsen-
ziya yuridik shaxs yoki yakka tadbirkorning
muayyan turdagi faoliyatni (ishlarni bajarish, 
xizmatlar koʻrsatish, litsenziyalanadigan faoli-

yat turiga kiruvchi) amalga oshirish huquqiga
ega boʻlish uchun maxsus ruxsat boʻlib, litsen-
ziyalar reyestridagi yozuv bilan tasdiqlana-
di [3]. Armanistonda u litsenziyalanadigan
muayyan turdagi faoliyat bilan shugʻullanish
huquqini tasdiqlovchi rasmiy ruxsatnoma
va shu huquqni tasdiqlovchi rasmiy hujjat
hisoblanadi [4]. Qozogʻiston qonunchiligiga
koʻra litsenziya birinchi toifadagi ruxsatnoma
boʻlib, litsenziya beruvchi tomonidan jismo-
niy yoki yuridik shaxsga, shuningdek, faoliyati
moliyaviy xizmatlar koʻrsatish boʻlgan xori-
jiy yuridik shaxs �ilialiga, litsenziyalanadigan
faoliyat turiga yoki yuqori darajada xav�li lit-
senziyalanadigan faoliyat kichik turini amalga
oshirish uchun beriladi [5]. Moldova davlatida
esa oʻrnatilgan shartlarga rioya qilgan holda
belgilangan muddat davomida amal qiluvchi
litsenziya ushbu hujjatda koʻrsatilgan faoliyat
turini amalga oshirish huquqini tasdiqlovchi
rasmiy hujjat [6] sifatida taʼri�langan.

Litsenziyalash masalalari boʻyicha huqu-
qiy tadqiqotlarda ham mazkur yurispruden-
siya uchun asosiy tushunchaning mohiyati
haqida yagona �ikr yoʻq [7]. Ayrim olimlar lit-
senziyani maʼlum faoliyatni amalga oshirish
uchun ruxsatnoma yoki huquq deb hisobla-
shadi, bu huquq himoya qilish arizasini ber-
gan shaxsga beriladi. Masalan, A.B. Bagandov
litsenziyani litsenziyalovchi organ tomonidan
yuridik shaxsga yoki yakka tadbirkorga be-
rilgan litsenziyalanadigan faoliyatni amalga
oshirish huquqi sifatida tushunish lozimligi-
ni qayd etadi [8]. A.V. Gushin esa litsenziyani
litsenziyalovchi organ tomonidan iqtisodiy
subyektga berilgan, belgilangan faoliyat turi-
ni amalga oshirish yoki belgilangan harakat-
larni bajarish huquqi, oldingi va keyingi nazo-
rat bilan bogʻliq maxsus talablar va shartlarga
rioya qilish [9], deb taʼkidlaydi.

Umuman tadqiq qilinayotgan ushbu tu-
shuncha davlatning maʼlum bir subyektlarga
faoliyat yoki xizmat koʻrsatish uchun huquq
va ruxsat berishini anglatadi. Bu jarayon esa
hokimiyat vakolatlarini amalga oshirish bilan
uzviy bogʻliq. 

Litsenziyaga tegishli faoliyatni amalga
oshirish huquqini tasdiqlovchi hujjat sifati-
da baho beradigan tadqiqotchilar ham bor. 
Xususan, O.S. Sobol ayrim faoliyat turlarini
amalga oshirish uchun litsenziyani vakolatli
organlar tomonidan unda koʻrsatilgan faoli-
yat turini litsenziya talablari va shartlariga
rioya qilish sharti bilan belgilangan muddat
davomida yoki muddatsiz amalga oshirish
uchun beriladigan ruxsatnoma xususiyatiga
ega hujjat sifatida belgilashni taklif etadi [10].

Birlashgan Millatlar Tashkilotining Kor-
rupsiyaga qarshi konvensiyasi 12-moddasiga
[11] koʻra, har bir ishtirokchi davlat oʻz ichki
qonunchiligining asosiy tamoyillariga muvo-
�iq, xususiy sektorda, xususan, ommaviy or-
ganlar tomonidan tijorat faoliyatini yuritish
uchun taqdim etiladigan subsidiya va litsen-
ziyalarga oid taomillar suiisteʼmol qilinishi-
ning oldini olish maqsadida korrupsiyaning
oldini olish uchun samarali, mutanosib va
tiyib turuvchi taʼsir koʻrsatadigan fuqarolik-
huquqiy, maʼmuriy yoki jinoiy jazolarni belgi-
lashi nazarda tutilgan. 

Tadqiqot natijalari tahlili
Oʻzbekiston Respublikasi “Korrupsiya-

ga qarshi kurashish toʻgʻrisida”gi Qonuni-
ning 20-moddasida maʼmuriy va byurokratik
toʻsiqlarni bartaraf etish, roʻyxatga olish, rux-
sat etish va litsenziyaga doir tartib-taomillar-
ni soddalashtirish hamda ularning tezkorli-
gini oshirish ijtimoiy-iqtisodiy rivojlanish va
tadbirkorlik sohasida korrupsiyaning oldini
olishga doir chora-tadbirlardan biri ekanligi
qayd etilgan.

Ushbu xalqaro va milliy qonunchilik nor-
malari litsenziyalash sohasida korrupsiya-
ga qarshi kurashishning huquqiy asoslarini
tashkil etish bilan birga, bu turdagi choralar
talab qilinadigan munosabatlardan hisobla-
nadi.

Litsenziyalashning asosiy maqsadlari qu-
yidagilardan iborat:

1. Qonuniylikni taʼminlash. Litsenziyalar 
muayyan faoliyat yoki xizmatlarni huquqiy 
asosda amalga oshirish uchun zarur boʻlib, 

ularning standartlarga mos kelishiga kafolat 
beradi.

2. Jamoat xavfsizligini himoya qilish. Lit-
senziyalash jarayonida faoliyat xavfsiz va sa-
marali olib borilishini taʼminlash uchun tek-
shiruvlar va talablar qoʻyiladi.

3. Sifatni taʼminlash. Litsenziyalar xizmat 
yoki mahsulotlarning sifatini nazorat qilishga 
va saqlashga yordam beradi.

4. Iqtisodiy adolatni taʼminlash. Litsenziya-
lash orqali davlat bozorda monopoliya va no-
qonuniy raqobatning oldini oladi.

Litsenziyalash jamoat manfaatlarini hi-
moya qilish va faoliyatning shaffo�ligini 
taʼminlashga xizmat qiladi.

Keyingi yillarda Oʻzbekistonni rivojlanti-
rishning harakatlar va taraqqiyot strategiyasi 
doirasida oʻta byurokratik soha hisoblangan 
litsenziyalash, ruxsat berish tizimi butunlay 
isloh qilindi. Ushbu sohadagi islohotlar nati-
jasida bir qancha ishlar amalga oshirildi. 

Birinchidan, litsenziyalash va ruxsat be-
rish tartib-taomillarini tubdan takomillash-
tirishga qaratilgan “Litsenziyalash, ruxsat 
berish va xabardor qilish tartib-taomillari 
toʻgʻrisida”gi Qonun va Oʻzbekiston Respub-
likasi  Prezidentining 2020-yil 24-avgustda 
“Litsenziyalash va ruxsat berish tartib-tao-
millarini tubdan takomillashtirish chora-tad-
birlari toʻgʻrisida”gi Farmoni qabul qilindi. 
Qonun bilan maʼnan eskirgan va tarqoq hol-
dagi amaldagi qonunchilik hujjatlari uni�ikat-
siya qilinib, sohadagi mavjud barcha qonun 
va qonunosti hujjatlari bekor qilindi. Xusu-
san, ushbu sohaga oid 2 ta qonun, 2 ta Oliy 
Majlis qarori, 2 ta Oʻzbekiston Respublikasi 
Prezidenti qarori, 100 ga yaqin hukumat qa-
rorlari oʻz kuchini yoʻqotgan deb topildi.

Ikkinchidan, litsenziyalar va ruxsat be-
rish hujjatlari 50 foizgacha qisqartirildi. Xu-
susan, 160 turdagi litsenziya va ruxsatnoma-
lar bekor qilindi hamda tartibga solishning 
muqobil usuliga oʻtkazildi. Natijada qonun 
bilan 58 ta litsenziya, 124 ta ruxsat berish 
hujjati hamda 39 ta xabarnomaning yakuniy 
roʻyxatlari tasdiqlandi.

Uchinchidan, shu kungacha mavjud boʻl-
 ma  gan vakolatli organni xabardor etish or-
qali faoliyatni amalga oshirish bilan bogʻliq 
mutlaqo yangi soddalashtirilgan mexanizm 
joriy etildi.

Toʻrtinchidan, litsenziyalash, ruxsat be-
rish va xabardor qilish tartib-taomillari “Lit-
senziya” axborot tizimi (license.gov.uz) orqali 
amalga oshiriladi. Litsenziya va ruxsat etish 
xususiyatiga ega hujjatlarni olish boʻyicha 
murojaatlar Yagona interaktiv davlat xizmat-
lari portalidan foydalangan holda internet 
tarmogʻi yoki maxsus mobil ilova orqali qabul 
qilinadi. Bunda boshqa vakolatli organlardan 
qoʻshimcha hujjatlarni olish yoki ular bilan 
kelishish asosiy vakolatli organ tomonidan 
tadbirkorlik subyektining ishtirokisiz “Lit-
senziya” axborot tizimi orqali mustaqil ra-
vishda, shu jumladan, javob berishni talab et-
maydigan, toʻgʻridan toʻgʻri maʼlumot olishga 
imkon beruvchi integratsiyalashgan platfor-
maga ulanish orqali amalga oshiriladi. Ushbu 
tizim orqali hozirga qadar 500 mingdan ortiq 
ruxsat beruvchi hujjatlar, jumladan, elektron 
litsenziyalar, ruxsatnomalar, xabarnomalar 
shakllantirildi.

Mazkur islohotning asosiy maqsadi lit-
senziyalash va ruxsat berish tartib-taomil-
larini tubdan takomillashtirish, byurokratik 
toʻsiqlarni bartaraf etish qatorida korrupsiya-
viy xatarlarni minimum – eng kam miqdorga 
tushirish orqali tadbirkorlik uchun qulay mu-
hit yaratish boʻldi, deyish mumkin. Joriy qilin-
gan yangi tizim, xususan, yangi yondashuv-
lar, zamonaviy texnologiyalarning qoʻllanishi 
korrupsiya holatlarining oldini olishda dol-
zarb ahamiyat kasb etmoqda.

Oʻzbekiston Respublikasi Prezidentining 
2021-yil 14-yanvardagi “Oʻzbekiston Respub-
likasida huquq ustuvorligini taʼminlash hola-
tini aniqlashning samarali mexanizmini joriy 
etish chora-tadbirlari toʻgʻrisida”gi PQ–4951-
sonli qarori bilan respublika hududlarida hu-
quq ustuvorligining taʼminlanganlik holatini 
reyting asosida baholovchi Hududlarning hu-
quq ustuvorligi indeksi joriy etilgan. 

Hududlarning huquq ustuvorligi indeksini 
aniqlash “Huquq ustuvorligi” avtomatlashti-
rilgan axborot tizimi orqali davlat hokimiyati 
va boshqaruvi organlari tomonidan tizimga 
tegishli statistik maʼlumotlar; Adliya vazirligi 
tomonidan “Ijtimoiy �ikr” respublika jamoat-
chilik �ikrini oʻrganish markazi hamda tegish-
li mezonlar boʻyicha vakolatli davlat hokimi-
yati va boshqaruvi organlari, jamoat tashki-
lotlari bilan hamkorlikda aholi hamda soha 
mutaxassislari oʻrtasida huquq ustuvorligi 
taʼminlanganlik holatiga oid ijtimoiy soʻrovlar 
yoʻli bilan amalga oshiriladi.

2023-yil yakuni boʻyicha Huquq ustu-
vorligi indeksi 40 dan ziyod davlat organlari 
va idoralari, mahalliy davlat hokimiyati or-
ganlari, ayrim fuqarolik jamiyati institutlari 
tomonidan shakllantirilgan 85 mingdan or-
tiq statistik maʼlumotlar, 24 mingga yaqin 
aholi, tadbirkor hamda ekspertlar oʻrtasida 
oʻtkazilgan ijtimoiy soʻrovlarning natijala-
ri asosida shakllantirildi. Hududlar jami 7 ta 
yoʻnalishda 32 ta indikator boʻyicha 100 bal-
lik tizimda baholandi.

Ushbu indeksning 1-indikatori “Hududlar-
da qonun hujjatlariga rioya qilinishi” boʻlib, 
uning 1.2.1-subindikatori faoliyatni litsenzi-
yalash sohasidagi qonunchilikka rioya etilishi 
ahvoli toʻgʻrisidadir.

2023-yilda litsenziyalash sohasidagi qo-
nunchilikka davlat idoralari tomonidan rio-
ya etilmaslik holati har 100 ta murojaatlar-
ning 1,2 foizida aniqlangan boʻlib, oʻrtacha 
koʻrsatkichdan yuqori qonun buzilishlar Xo-
razm (9,9 foiz), Toshkent (4,8 foiz) va Jizzax 
(1,7 foiz) viloyatlarida qayd etilgan.

Ushbu subindikator boʻyicha 2022-yil-
da har 100 ta murojaatning 3,8 foizida qo-
nun buzilishi aniqlangan boʻlib, oʻrtacha 
koʻrsatkichdan ham koʻproq qonun buzi-
lishlari Qashqadaryo (41 foiz), Sirdaryo (19 
foiz) va Jizzax (7 foiz), Surxondaryo (5 foiz) 
viloyatlarida qayd etilgan. 2021-yilda esa 
3,7 foizida qonun buzilishi aniqlangan boʻlib, 
oʻrtacha koʻrsatkichdan ham koʻproq qonun 
buzilishlari Qoraqalpogʻiston Respublikasi 

(64 foiz), Toshkent shahri (4 foiz) va Naman-
gan viloyatida kuzatilgan.

Yuqoridagilardan xulosa qilinadigan 
boʻlsa, 2023-yilda litsenziyalash sohasida-
gi qonunchilikka davlat idoralari tomonidan 
rioya etilmaslik holati boʻyicha oʻtgan yillarga 
nisbatan ahvol oʻrtacha uch baravarga yax-
shilangan.  

Shu bilan birga, litsenziyalash sohasida 
2023-yil davomida 11 562 ta qonun buzili-
shi holatlari aniqlangan. Xususan, 2000 ga 
yaqin respondentlar ishtirokida oʻtkazilgan 
soʻrovnoma natijalariga koʻra, ishtirokchilar-
ning 18 foizi yoki 344 nafari litsenziya olish 
haqidagi murojaatlari koʻrib chiqilishida qoi-
dabuzarliklar boʻlganini maʼlum qilgan.

Respondentlarning 27,4 foizi (1 127 na-
far) litsenziya olish jarayonida korrupsiya 
holatlariga duch kelganini maʼlum qilgan 
boʻlsa, 14,2 foiz (583 nafar) ishtirokchi esa 
doimiy ravishda korrupsiyaga duch kelishini 
bildirgani sohada hali-hanuz korrupsiya xata-
ri yuqori boʻlib qolayotganini taʼkidlaydi.

Xulosalar
Yuqoridagi statistik va boshqa 

maʼlumotlar sohada korrupsiyaga qarshi cho-
ralarni kuchaytirish, yangi yondashuvlar, me-
xanizmlarni qoʻllashni taqozo qiladi.

Respublikamizda litsenziyalash tizi-
mi bundan 5 yil oldingiga nisbatan ancha 
yengil lashgan, soddalashgan boʻlsa-da, bu-
gungi kundagi ilgʻor xorijiy mamlakatlarda 
kuzatilayotgan zamonaviy tendensiyalar-

dan kelib chiqib, takomillashtirilib borishi 
maqsadga muvo�iq. Bunda litsenziyalash, 
ruxsat berish tartib-taomillarini biznes ja-
rayonlarni reinjiniring qilish orqali qayta 
koʻrib borish, ortiqcha boʻgʻinlarni olib tash-
lash, ayrim ruxsat beruvchi taomillardan 
voz kechish masalasini koʻrib chiqish kerak 
boʻladi.

“Litsenziya” axborot tizimi operatori hi-
soblangan Adliya vazirligi tomonidan ushbu 
tizim orqali muttasil soʻrovlar oʻtkazib bo-
rish va natijasini boshqa huquqni muhofaza 
qiluvchi organlarga taqdim etish, litsenziya 
talabgorlari va litsenziatlarning �ikr-muloha-
zalarini bilish uchun ikki tomonlama aloqani 
(feedback) kuchaytirish, shu asosda zarur hu-
quqiy va amaliy choralar koʻrib borish ijobiy 
natijalar berishi mumkin.

Har qanday davlatning litsenziyalash tizi-
mi davlat boshqaruvida iqtisodiyotni, ayniq-
sa, tadbirkorlik faoliyatini tartibga solishda 
muhim vosita hisoblanadi. Keyingi yillardagi 
tendensiyalar bu vositaning roli oshib bora-
yotganini koʻrsatmoqda.

Litsenziyalash tizimining aniqligi, shaffof-
ligi, korrupsiyaviy omillardan xoliligi mam-
lakatdagi tadbirkorlik muhitiga mutanosib 
taʼsir qiladi. Shundan kelib chiqib, bu tizim-
ning oʻzida korrupsiyaga qarshi islohotni ku-
chaytirish, litsenziyalash va ruxsat berish tar-
tib taomillarini yanada soddalashtirish, unga 
zamonaviy mexanizmlarni joriy etib borish 
zarur.

